
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

NEKAZARITZA SAILA

Foru Gobernu Kontseiluaren 33/2023 Foru Dekretua, ekainaren 20koa. Onestea Kontseiluaren 
uztailaren 12ko 32/2022 Foru Dekretuaren aldaketa, zeinaren bidez onetsi baitziren Arabako 
Lurralde Historikoko abeltzaintza ustiategietan ganadua basafaunaren erasoetatik babesteko 
prebentzio neurriak ezartzera bideratutako laguntzak emateko oinarri arautzaileak, eta onestea 
laguntza horien 2023rako deialdia

Abeltzaintza estentsiboa garrantzi handiko ekoizpen modua da Arabako Lurralde Historikoan, 
bai ekonomiari dagokionez, bai gizarteari dagokionez, eta, gainera, funtsezko tresna da natura-
guneak kudeatzeko eta kontserbatzeko. Alabaina, ekoizpen sistema hori abereek basa faunare-
kin duten elkarreragin handiaren ondoriozko istripu arriskuak baldintzatzen du; izan ere, fauna 
horren populazioak gero eta handiagoak dira. Otsoa (Canis lupus), esaterako, gero eta sarriago 
agertzen da gure lurralde historikoan, bai eta beste harrapari natural batzuk ere, hala nola sai 
arrea eta azeria, zeinek jokabide oldarkorrak izan baititzakete abereekin edota haien kumeekin. 
Hori dela eta, beharrezkoa da abeltzaintza ustiategiek abereak babesteko ezohiko neurriak 
hartzea, fauna espezie jakin batzuen presentzia eta ekoizpen sistema estentsiboa bateragarriak 
izan daitezen. Administrazio publikoek neurri horiek sustatu behar dituzte, abeltzaintza ekoizpe-
nean eta ekosistemetan kalterik izan ez dadin.

Gainera, Arabako Lurralde Historikoan dauden hainbat ehiza espeziek kalteak eragin dituzte 
landa ingurunean, eta, horren ondorioz, azken urteotan, ehiza aprobetxamenduen kudeatzaileek 
populazioa kontrolatzeko baimen ugari eskatu dituzte. Horren arrazoia da, batez ere, hiruga-
rrenei eragindako kalteak arintzeko beharra, arduradun diren aldetik, kalte horien kargu egin 
behar baitute.

Bereziki kezkagarria da basurde populazioen bilakaera positiboa; izan ere, eremu askotan, 
ingurunearen lurralde ahalmen ekonomikoa gainditzera iritsi dira, eta kalte handiak eragin diz- 
kiete nekazaritza eta abeltzaintza ustiategiei, baso ustiategiei eta ekosistemei.

Espezie horren populazio dentsitate handiak eta etxeko ganaduarekin duen harreman zuze-
nak gaixotasunak transmititzeko arriskua areagotzen dute; besteak beste, behi tuberkulosia (BT) 
eta txerri izurri afrikarra (TIZ) nabarmendu behar dira, oso larriak baitira abeltzaintza ustiate-
gietarako eta espeziea bera kontserbatzeko.

Era berean, nabarmentzekoa da beste ehiza espezie batzuen handitzea, hala nola oreina-
ren eta orkatzaren kopurua. Izan ere, espezie horien banaketa eremuak pixkanaka handitzen 
ari dira, eta, haien elikadura ekologia dela eta, benetako arriskua sortzen dute nekazaritza eta 
abeltzaintza ustiategietako ekonomietarako, bai eta pertsonentzako arriskua ere, eragiten di-
tuzten trafiko istripuengatik.

Ehizari buruzko martxoaren 17ko 2/2011 Legearen 53. artikuluak ezartzen duenez, ehiza apro- 
betxamenduen erakunde titularrak izango dira ehiza lurretatik datozen ehizakiek eragindako kal-
teen erantzule. Gainera, lege horren 28. artikuluan zehazten denez, nekazaritza eta basogintzako 
laboreen kasuan kalteak saihesteko hesiak behar den babes denborara mugatu beharko dira, 
ehiza espezieek eragindako kalteak minimizatzeko helburu nagusiarekin.

Ehiza jarduera arruntak eta baimendutako populazio kontrol bereziek kalteak atalase onar-
garrietan mantentzea ahalbidetzen badute ere, batzuetan esku hartze horiek ez dira nahikoak 
horiek kudeatzeko, eta, beraz, ezinbestekoa da beste prebentzio neurri batzuk ezartzea.

Arestian azaldutakoa kontuan hartuta, kalteen erantzule zibilek aparteko babes neurriak 
hartuz gero, ehiza espezie batzuk nekazaritzako, abeltzaintzako eta ekosistemetako ekoizpen 
sistemekin bateratu ahal izango lirateke.

Neurri horiek ezartzeak ustiategietako nekazaritza eta abeltzaintzako ekoizpen baldintzak eta 
bizi kalitatea hobetzea ekarriko luke, bai nekazaritza jarduera egiten duten pertsonentzat, bai 
eragindako kalteak saihesteko erantzukizuna dutenentzat.

Kontuan hartuta neurri horiek garatzeko interes pribatua ez ezik gure lurraldean nekazaritza 
jardueran aritzen diren pertsonen ekoizpen baldintzak eta bizi kalitatea hobetzeko Arabako Foru 
Aldundiaren interes publikoa ere badagoela, beharrezkoa da sustapen neurri batzuk hartzea.

Herritarrak argiago egon daitezen, xedapenaren testu osoa argitaratzen da.

Foru dekretu hau izapidetzeko, Administrazio Publikoen Administrazio Prozedura Erkidearen 
urriaren 1eko 39/2015 Legeak jasotako arautze onaren printzipioei jarraitu zaie, zeinak Arabako Foru 
Aldundiaren xedapen orokorrak egiteko prozedura onesten dituen otsailaren 28ko 6/2023 Foru 
Dekretuaren 3. artikuluan ere jasota baitaude. Hala, azaldutako aurrekarietan behar bezala jus- 
tifikatu da erregulazio berri baten beharra, eta, gainera, araugintza jarduera proportzionatua da; 
izan ere, lortu nahi den helburua lortzeko ezinbesteko gutxienekora mugatzen da, hau da, zal-
diak hazitarako erosteko laguntzen oinarri arautzaileak eguneratzera. Egiteko, kontuan hartu dira 
Arabako Emakumeen eta Gizonen Berdintasunerako V. Foru Planaren (2022-2026) inspirazio iturri 
diren emakumeen eta gizonen arteko berdintasun printzipioak, bai eta Emakumeen eta gizonen 
berdintasunerako eta emakumeen aurkako indarkeria matxistarik gabeko bizitzetarako legearen 
testu bategina onesten duen martxoaren 16ko 1/2023 Legegintza Dekretuaren edukia eta Ema- 
kume Nekazarien Estatutuaren urriaren 15eko 8/2015 Legea ere. Halaber, kontuan hartu dira, par- 
tzialki, Arabako Foru Aldundiko Berdintasun Zerbitzuak horri buruz egindako txostenean jaso-
tako oharrak. Halaber, segurtasun juridikoaren printzipioa bermatzen da, nahikoa justifikatuta 
gelditzen delako ordenamendu juridikoan sartzen dela eta hura ematen duen organoa gaituta 
dagoela. Gardentasun printzipioari dagokionez, ez da urratu, entzunaldiko eta jendaurreko iza- 
pideak bete direlako legez ezarritako epeetan. Eraginkortasun printzipioari dagokionez, plan-
teaturiko arauketak, daukan izaeragatik, ez du eragiten administrazio zama osagarririk eta be-
harrezkoak ez direnik herritarrentzat oro har, ezta baliabide publiko gehiago kontsumitzea ere. 
Sinpletasunaren eta ulergarritasunaren printzipioei dagokienez, proposatutako testua modu 
egituratuan eta hizkera argia eta ulergarria erabiliz idatzi da.

Aginduzko txostenak ikusi dira, eta Nekazaritza Saileko foru diputatuak proposaturik eta Foru 
Gobernu Kontseiluak gaur egindako bilkuran gaia aztertu ondoren, hau,

XEDATZEN DUT

Lehenengoa. Kontseiluaren uztailaren 12ko 32/2022 Foru Dekretua aldatzea (dekretu horren 
bidez, Arabako Lurralde Historikoko abeltzaintzako ustiategietan abereen babesa hobetzeko pre-
bentzio-neurriak ezartzeko laguntzak emateko oinarri arautzaileak onartu ziren), eta laguntza ho-
rien 2023rako deialdia onartzea. foru dekretu honen I. eranskinean jasotako testuaren arabera.

Bigarrena. Onestea Nekazaritza Sailaren lehia askeko araubideko dirulaguntzak emateko 
2023. urterako deialdia. Hona hemen xehetasunak:

1. Deialdiko laguntza lerroak

a) 1. lerroa: abeltzaintzako ustiategietan prebentzio neurriak ezartzea.

b) 2. lerroa: ehiza espezieek landa ingurunean eragindako kalteak arintzeko prebentzio neu-
rriak ezartzea.

2. Onuradunak

a) 1. lerroa: abeltzaintzako ustiategietan prebentzio neurriak ezartzea:

Behi, zaldi, ardi edota ahuntz espezieen ugalketarako animaliak dituzten eta Arabako Foru 
Aldundiaren Abeltzaintzako Ustiategien Erregistroan (REGA) erregistratuta dauden ustiategiek 
eskatu ahal izango dituzte laguntzak.

Ustiategi eskatzaileen sailkapen zooteknikoa honako hauetako bat izan behar da:

• “behi ekoizpena eta ugalketa.”

• “haragitarako zaldien ekoizpena eta ugalketa.”

• “ardi ekoizpena eta ugalketa.”

• “ahuntz ekoizpena eta ugalketa.”

Zaldien, ardien edota ahuntzen azpiustiapena duten eta 2023ko urtarrilaren 1a baino lehe- 
nagoko jarduera duten abeltzaintza ustiategi eskatzaileek errolda aitorpena edota urteko derri-
gorrezko aitorpena eduki beharko dute.

b) 2. lerroa: ehiza espezieek landa ingurunean eragindako kalteak arintzeko prebentzio neu-
rriak ezartzea.

Laguntzak eskatu ahal izango dituzte Arabako Lurralde Historikoan legez eratutako erakunde 
eta pertsona fisiko edo juridikoek, baldin eta lekuan bertan dauden espezieen ehiza aprobe-
txamenduaren titular edo errentari badira eta aprobetxamendu horren kudeaketaren ardura-
dun badira ehizaren ondorioetarako, eta ehiza jardueraren funtzionamendua administratu eta 
antolatzen badute, ehiza barruti baten titularra edo esleipenduna izan, zainpeko ehiza eremu 
baten kudeatzailea izan edo baimendutako beste edozein ehiza jarduera izan, bai eta horien 
erakunde elkartuak eta ehiza barrutiak edo kontrolatutako ehiza eremuak sustatzen dituzten toki 
erakundeak ere, baldin eta dagokion mugarteko kalteen erantzule zibilak badira.

3. Laguntza motak eta diruz lagundu daitezkeen inbertsioak

Deialdi honetan diruz lagundu ahal izango dira honako inbertsio hauek:

a) 1. lerroa: abeltzaintzako ustiategietan prebentzio neurriak ezartzea:

— Abereentzako hesi eramangarriak erostea. Hesi eramangarriek, dirulaguntza jaso ahal 
izateko, artzain elektrikoa izan beharko dute, edo eskatzaileak artzain elektrikoa duela egiaztatu 
beharko du.

— Artzain elektrikoak erostea.

— Abereak geolokalizatzeko gailuak erostea.

— Mastin motako txakurrak eskuratzea abeltzaintza ustiategietarako. Txakurrek identifikatuta 
eta AIEOn erregistratuta egon behar dute, eta erantzukizun zibileko aseguru batek estalita.

b) 2. lerroa: ehiza espezieek landa ingurunean eragindako kalteak arintzeko prebentzio neu-
rriak ezartzea:

— Hesi eramangarriak eta horien elementu osagarriak eskuratzea, ehiza espezieak kontrola- 
tzeko harrapaleku selektibo gisa jartzearen mende. Horiek diruz lagundu ahal izateko, eskatzai-
leak egiaztatu beharko du eragingailu automatiko autoblokatzailea edo urruneko harrapaketa 
sistema elektronikoak dituela edo eskuratzen dituela.

— Automatikoki edo urrutitik eragiteko itxitura elektromekanikoko sistemak eskuratzea, harra- 
patzeko ate moldagarri bat dutenak ehizaleku selektibo batean sartzeko, ehiza espezieak kon- 
trolatzeko helburuarekin, bai eta behar bezala funtzionatzeko behar diren osagai osagarri guz-
tiak ere.

— Artzain elektrikoak eta erabilera funtzional egokirako beharrezkoak diren osagai osagarriak 
eskuratzea.

— Ehiza espezieen aleak geolokalizatzeko gailuak erostea, populazioa kontrolatzeko.

4. Eskaera bakoitzerako lehentasun irizpide orokorrak

Espedienteak hurrenkera honetan lehenetsiko dira:

a) 1. lerroa: abeltzaintzako ustiategietan prebentzio neurriak ezartzea:

• Otsoek abereei eraso dieten udalerrietan kokatutako ustiategiak edota otsoek abereei eraso 
dieten mendietan larreak aprobetxatzeko eskubidea duten ustiategiak: 5 puntu.

• Titularra emakumea duten ustiategiak: 5 puntu.

• Finkatze prozesuan dagoen nekazari gazte bat titular duten ustiategiak: 4 puntu.

• Lehen aldiz instalatzeko prozesuan dauden ustiategiak (eskaera dataren aurreko 24 hilabe- 
teetan): 3 puntu.

• Onura publikoko mendietan larreak aprobetxatzeko eskubidea duten ustiategiak: 3 puntu.

b) 2. lerroa: ehiza espezieek landa ingurunean eragindako kalteak arintzeko prebentzio neu-
rriak ezartzea:

• Ehiza espezieen aprobetxamenduaren titularrak edo errentariak biltzen dituzten elkarteak: 
5 puntu.

• Arabako Lurralde Historikoko erakundeak eta pertsona juridiko asoziatiboak, populazio kon- 
trolaren xede diren ehiza espezieen aprobetxamenduaren titularrak edo errentariak: 4 puntu.

• Gainerako onuradunak: 3 puntu.

5. Laguntzen zenbatekoa

Laguntza jardueraren kostuaren ehuneko 50erainokoa izango da, eta gehienez ere 6.000,00 euro 
eskaera eta deialdi bakoitzeko.

Espainiako mastin, Pirinioetako mastin eta Pirinioetako mendiko mastinak edo horiek guru- 
tzatuta sortutako arraza aitortuak erosteko laguntzak gehienez ere 600,00 eurokoak izango dira 
txakur bakoitzeko. eta, txakurrari eusten bazaio, gehienez ere 500,00 eurokoa txakur eta deialdi 
bakoitzeko.

6. Eskatutako dokumentazioa

Dokumentazio orokorraz gain, deialdi honetako laguntzak eskatzeko, honako hauek aurkeztu 
beharko dira:

— Diruz lagundu daitezkeen ondasun, objektu edo txakur espezieko animalien aurrekontua 
edo proformako faktura eta/edo erosketa faktura, hala badagokio. Hartzekoduna, zenbatekoa 
eta jaulkipen data adierazi beharko dira.

— Egindako erosketaren fakturak aurkeztuz gero, gainera:

• Fakturak ordaindu izanaren egiaztagiria, ordainketa data adierazita.

• Laguntza eskatzeko xede diren txakurren kartillaren edo pasaportearen kopia.

• Laguntza eskatzeko xede diren txakurren erantzukizun zibileko aseguru polizaren kopia.

— Mastin motako txakurrak mantentzeko laguntza eskatuz gero:

• Laguntza eskatzeko xede diren txakurren kartillaren edo pasaportearen kopia.

• Laguntza eskatzeko xede diren txakurren erantzukizun zibileko aseguru polizaren kopia.

7. Eskaerak aurkezteko epea, modua eta lekua

Eskaerak aurkezteko hogei (20) egun baliodun izango dira, foru dekretu hau ALHAOn argita-
ratu eta hurrengo egunetik aurrera, alde batera utzi gabe Administrazio Publikoen Administrazio 
Prozedura Erkidearen urriaren 1eko 39/2015 Legeak 16.4 artikuluan ezarritakoa. Epearen azken 
eguna baliogabea bada, hurrengo egun baliodunean amaituko da. Eskaerak leku hauetan aur-
keztu ahal izango dira:

• Arabako Foru Aldundiaren Erregistro Orokorra.

• Vitoria-Gasteizko, Guardiako eta Laudioko ogasun bulegoen erregistroak eta eskualdeetako 
nekazaritza bulegoak.

• Administrazio Publikoen Administrazio Prozedura Erkidearen urriaren 1eko 39/2015 Legeak 
16.4 artikuluan ezarritako gainerako erregistroetatik edozeinetan.

Hala ere, Administrazio Publikoen Administrazio Prozedura Erkidearen 39/2015 Legearen 14.2 ar- 
tikuluan ezarritakoa betez, nahitaez aurkeztu behar dute telematikoki, egoitza elektronikoaren 
bidez (https://egoitza.araba.eus/es/-/tr-registro-electronico-comun), pertsona juridikoek, nortasun 
juridikorik gabeko erakundeek, nahitaez elkargoko kide izatea eskatzen duen jarduera profesio-
nal batean ari direnek (jarduera horretan egiten dituzten izapideetarako) eta Administrazioarekin 
elektronikoki harremanetan jartzera behartuta dagoen interesdun bat ordezkatzen dutenek.

Laguntza eskaerak formatu eta inprimaki normalizatuan aurkeztuko dira (II. eranskina).

8. Eskatutako gastu eta inbertsioak egiteko epea

Diruz lagundu ahal izango dira 2023ko urtarrilaren 1etik 2023ko urriaren 31ra bitartean (biak 
barne) egindako gastuak.

9. Dirulaguntza ordaindu eta justifikatzea

Dirulaguntzen likidazioa kasuan kasuko administrazio ebazpenean adierazten den bezala 
egingo da, bertan zehazten diren betekizun eta baldintza guztiak bete ondoren.

Arabako Foru Aldundiak ordaintzeko betebeharra aitortu ahal izateko, onuradunak 2023ko 
azaroaren 2a baino lehen aurkeztu beharko du eskatutako gastu eta inbertsioak egin izanaren 
justifikazioa, honako dokumentazio honen bidez:

1. Diruz lagundu daitezkeen ondasun, objektu edo txakur espezieko animalien erosketa faktura, 
hartzekoduna, zenbatekoa eta jaulkipen data adierazita.

2. Faktura horiek ordaindu izanaren egiaztagiria, ordainketa data adierazita.

3. Laguntza eskatzeko xede diren txakurren kartillaren edo pasaportearen kopia.

4. Laguntza eskatzeko xede diren txakurren erantzukizun zibileko aseguru polizaren kopia.

10. Kreditu erreserba

AFAren 2023rako gastu aurrekontuaren 40102. G/419402/77000403 partidaren kontura. Kre-
ditu hori zenbateko gehigarriekin handitu ahal izango da, Arabako Lurralde Historikoko Diru-
laguntzen urriaren 19ko 11/2016 Foru Arauak 21. artikuluan ezarritako mugen barruan, baita 
aurrekontu partidan edozein arrazoirengatik gerta litekeen kreditu gehikuntzaren bidez ere.

a) 1. lerroa: abeltzaintzako ustiategietan prebentzio neurriak ezartzea: 40.000,00 euro.

b) 2. lerroa: ehiza espezieek landa ingurunean eragindako kalteak arintzeko prebentzio neu-
rriak ezartzea: 20.000,00 euro.

Kreditu horiei zenbateko gehigarriak gehitu ahal izango zaizkie, hasieran erreserbatutako zen-
bateko berean gehienez ere, Arabako Lurralde Historikoko Dirulaguntzei buruzko urriaren 19ko 
11/2016 Foru Arauaren 21. artikuluan xedatutakoaren arabera.

https://egoitza.araba.eus/es/-/tr-registro-electronico-comun

Laguntza lerroren batean kreditua soberan geratzen bada, bestelako izapiderik gabe bideratu 
ahal izango da behar den horretara.

Hirugarrena. Nekazaritza Saileko foru diputatuari ahalmena ematea foru dekretu hau garatu 
eta aplikatzeko beharrezkoak diren xedapenak eman ditzan.

Azken xedapena. Foru dekretu hau ALHAOn argitaratu eta hurrengo egunean jarriko da in- 
darrean.

Vitoria-Gasteiz, 2023ko ekainaren 20a

Diputatu nagusia
RAMIRO GONZÁLEZ VICENTE

Nekazaritza foru diputatua
EDUARDO AGUINACO LÓPEZ DE SUSO

Nekazaritza zuzendaria
MARÍA ASUNCIÓN QUINTANA URIARTE

I. ERANSKINA

Arabako Lurralde Historikoko abeltzaintza ustiategietan abereak basa faunaren erasoetatik 
hobeto babesteko prebentzio neurriak ezartzeko laguntzen oinarri arautzaileak aldatzea (Foru Go-
bernuaren Kontseiluaren uztailaren 12ko 32/2022 Foru Dekretuaren bidez onetsiak) eta oinarrie-
tan ehiza espezieek landa ingurunean eragindako kalteak arintzeko prebentzio neurriak sartzea.

Foru Gobernu Kontseiluaren uztailaren 12ko 32/2022 Foru Dekretuaren I. eranskineko artikulu 
hauek honela geratzen dira idatzita:

1. artikulua. Laguntzen xedea

Foru Dekretu honen xedea da abereak basa faunaren erasoetatik babesteko neurriak susta- 
tzea eta ehiza espezieen populazioa kontrolatzea, arriskua ahalik eta txikiena izan dadin, sortzen 
dituzten kalteak prebenituz eta pertsonentzat arriskutsuak izan ez daitezen edo nekazaritzarako, 
abeltzaintzarako, mendietarako edo ekosistemarako, oro har, eta ehiza espezieentzat, bereziki, 
kaltegarriak izan ez daitezen.

2. artikulua. Aplikatu beharreko araubide juridikoa

Dirulaguntza horiek dekretu honetan xedatutakoak eta honako lege hauetan ezarritako defi-
nizioek arautuko dituzte: Europako Erkidegoko araudia; Nekazaritza Ustiategiak Modernizatzeari 
buruzko uztailaren 4ko 19/1995 Legea; 19/1995 Legean nekazari profesionalaren definizioa aldatu 
zuen Nekazaritza Ustiategien Titulartasun Partekatuari buruzko urriaren 4ko 35/2011 Legea; Landa 
Eremuaren Garapen Jasangarriari buruzko abenduaren 13ko 45/2007 Legea; Nekazaritza eta Eli- 
kagaigintza Politikari buruzko abenduaren 23ko 17/2008 Legea eta foru dekretu hau.

Ehiza espezieen kontrolari dagokionez, Ehizari buruzko martxoaren 17ko 2/2011 Legean eta 
Arabako Lurralde Historikoan ehizaren arloan aplikatzekoak diren erregelamendu- eta arau xeda- 
penetan aurreikusitakoaren arabera.

Eta horiez gainera, honako hauek ere: Lurralde Historikoko Dirulaguntzei buruzko urriaren 19ko 
11/2016 Foru Araua, Dirulaguntzei buruzko azaroaren 17ko 38/2003 Lege Orokorra eta uztailaren 
21eko 887/2006 Errege Dekretuak onetsitako araudia, eta aplikatu beharreko Europako, Estatuko 
eta autonomia erkidegoko gainerako arau guztiak.

3. artikulua. Laguntzen deialdia eta eskaerak

Deialdi honetan ezarritako laguntzak norgehiagoka prozedura bidez emango dira.

Deialdi bakoitzean honako hauek zehaztuko dira:

• Eskaerak aurkezteko epea eta lekua.

• Laguntza lerroak, hala badagokio.

• Laguntza lerro bakoitzeko deialdia ebazteko gordetzen diren kredituak.

• Espediente eta programa bakoitzeko laguntzaren gehieneko zenbatekoa.

• Diruz lagun daitezkeen inbertsioak, laguntzaren ehunekoa eta gastu onargarriaren mugak.

• Onuradunek laguntza-lerro bakoitzerako bete beharreko baldintza espezifikoak.

• Laguntza-lerro bakoitzerako espedienteak sailkatzeko eta kalifikatzeko irizpideak, hala ba-
dagokio.

• Eskatutako gastuak eta inbertsioak egiteko epea.

Eskaerak Arabako Foru Aldundiko Nekazaritza Sailera bidali behar dira ezarritako epean.

Eskatzaileek baimena eman ahal izango diote organo kudeatzaileari espedientea ebazteko 
behar diren egiaztagiriak eta informazioa eskatzeko Zerga Administrazioko Estatu Agentzian, 
Arabako Foru Aldundiko Ogasun, Finantza eta Aurrekontu Sailean, Gizarte Segurantzaren Diru-
zaintza Nagusian eta Arabako Lurralde Historikoko ustiategien, makinen eta abereen erregistro 
ofizialetan. Horretarako baimena eman ezean, dagokion dokumentazioa aurkeztu beharko dute.

Eskaera aurkezteak berekin ekarriko du laguntzaren oinarri arautzaileetan ezarritako bete-
beharrak eta konpromisoak onartzea.

Interesdunek aurkezten dituzten dokumentuen egiazkotasunaren erantzukizuna edukiko dute. 
Salbuespenez, dokumentuak prozeduran duen garrantzia dela-eta edo kopiaren kalitateak za-
lantza sortzen badu, interesdunak aurkeztutako kopiak alderatzeko eskatu ahal izango du Ad-
ministrazioak, eta, horretarako, jatorrizko dokumentua edo informazioa erakusteko eskatu ahal 
izango dio.

4. artikulua. Onuradunak

1. Arabako Lurralde Historikoko abeltzaintzako ustiategien titularrak diren pertsona fisiko 
edo juridikoak.

2. Arabako Lurralde Historikoan legez eratutako erakunde eta pertsona fisiko edo juridikoak, 
baldin eta lurrean dauden espezieen ehiza-aprobetxamenduaren titularrak edo errentariak ba-
dira, eta horien kudeaketaren arduradunak badira ehizaren ondorioetarako, ehiza-jardueraren 
funtzionamendua administratuz eta antolatuz, ehiza-barruti baten titular edo esleipendun izan, 
zainpeko ehiza-eremu baten edo baimendutako beste edozein ehiza-jardueraren kudeatzaile 
izan, bai eta horien elkarteak eta ehiza-barrutiak edo zainpeko ehiza-eremuak sustatzen dituzten 
toki-erakundeak ere, baldin eta beren mugartean kalteen erantzule zibilak badira.

5. artikulua. Onuradunen betekizunak

Onuradunek honako betebehar hauek izango dituzte, deialdi bakoitzean eta dekretu honetan 
ezarritako gainerako betekizunez gain:

1. Arabako Lurralde Historikoaren dirulaguntzei buruzko urriaren 19ko 11/2016 Foru Arauaren 
12. artikuluan zehaztutakoak.

2. Emakumeen aurkako Indarkeria Matxistarik Gabeko Emakumeen eta Gizonen Berdintasu-
nerako Legearen Testu Bategina onartzen duen martxoaren 16ko 1/2023 Legegintzako Dekretua-
ren arabera, sexuagatiko bereizkeria egiteagatik zehapen administratibo edo penalik ez izatea. 
Itzultzeko edo zigortzeko prozeduraren batean ez egotea.

3. Laguntza eman eta ordaindu baino lehen, Gizarte Segurantzarekiko betebeharretan eta zerga 
betebeharren ordainketan egunean egotea. Sozietate zibil edo ondasun erkidegoen kasuan, 
sozietateari nahiz bazkideei edo erkidegoko kideei buruzkoa izan beharko da egiaztapena.

Onuraduna abeltzaintzako ustiategi baten titularra bada, gainera:

— Nagusiki nekazari diharduen pertsona (NNP) izatea. Nagusiki nekazaritzat hartuko dira 
M06.1 neurriaren bidez (“Nekazari gazteek enpresak sortzea”) finkatze prozesuan dauden gaz-
teak nahiz neurri hori eskatu duten gazteak.

— Ustiategi elkartuen kasuan, nagusiki nekazaritzat hartzeko, gutxienez bazkideen ehuneko 50ek 
nagusiki nekazaria izan beharko du, eta nagusiki nekazari diren kide edo bazkideena izan be-
harko du kapital sozialaren edo banaketa kuotaren ehuneko 50ek gutxienez.

— Ustiategia behar bezala inskribatuta egon behar da Arabako Lurralde Historikoko nekaza-
ritza eta abeltzaintzako ustiategien erregistroan, eta deialdi bakoitzean zehaztuko diren ekoizpen 
orientazioa eta gutxieneko tamaina izan behar ditu.

Onuraduna toki erakundea edo aprobetxamendu zinegetiko baten titular edo errentaria bada, 
gainera:

— Aprobetxamenduaren xede den ehiza lurra dagokion foru aginduaren bidez halakotzat jo 
izana eta errentamenduak esleipen prozedura jarraitu izana, hala badagokio.

— Titularrak edo errentariak egunean izatea Mendi Zerbitzuko Ehiza eta Arrantza Atalarekin 
dokumentuak bidaltzeko betebeharra, eta ordainduta izatea barrutiaren matrikula ordaintzeko 
betebeharra eta haren ondorengo berritzeak.

— Populazio kontrolaren xede den lursaila ehiza lurra ez denean, inbertsioa diruz lagundu ahal 
izateko, Mendi Zerbitzuko Ehiza eta Arrantza Atalak aldeko txostena egin beharko du aldez aurretik.

6. artikulua. Inbertsioen betekizunak

Laguntzaren xede diren jarduketek aplikagarri zaien indarreko araudia bete beharko dute, 
eta Arabako Lurralde Historikoan aplikatu beharko dira.

Halaber, instalazioetako jarduketek administrazio baimenak behar izanez gero, dirulaguntzak 
ordaindu aurretik eskuratu beharko dira.

Laguntza eskatu den urteko urtarrilaren 1aren ondoren hasitako laguntzen azken onuradunek 
egindako inbertsioak baino ez dira onartuko.

7. artikulua. Diruz lagun daitezkeen edo hauta daitezkeen kostuak

Kostu hautagarritzat hartzen dira programa honetan ezarritako helburuak lortzeko beharrez- 
koak direnak.

8. artikulua. Laguntzen lehentasun irizpide espezifikoak

Deialdi bakoitzean zehaztutakoak izango dira. Deialdi bakoitzak mugak ezarri ahal izango 
ditu prebentzio neurria aplikatu beharreko eremu geografikoan, prebenitu nahi den arriskuaren 
arabera.

9. artikulua. Dirulaguntzen intentsitatea eta zenbatekoa

Laguntzaren gehieneko intentsitatea deialdi bakoitzean zehaztuko da, eta jarduketa bakoi- 
tzerako edo guztietarako laguntzaren ehunekoa adierazi beharko da, bai eta ustiategi eta/edo in- 
bertsio bakoitzeko laguntzaren gehieneko eta gutxieneko zenbatekoak ere.

10. artikulua. Eskatutako dokumentazioa

Oro har eskaera bakoitzean agiri hauek aurkeztu behar dira, nahiz eta planteatutako inber- 
tsioen arabera agiri osagarriak ere eskatu ahalko diren:

1. Eskaera orri normalizatua, behar bezala beteta eta sinatuta.

2. Onuradunaren NAN/IFZren fotokopia, eta, abeltzaintza ustiategien kasuan, kide guztiena, 
lehenago aurkeztu ez badute.

3. Eskatzaileak Gizarte Segurantzako betebeharrak egunean dituela egiaztatzen duen ziurta-
giria eta ustiategia osatzen duten kide guztiena ere, salbu eta merkataritza sozietateen kasuan, 
horiek pertsona juridikoarena bakarrik aurkeztu beharko baitute, eta zerga betebeharrak egu-
nean dituela egiaztatzen duen ziurtagiria.

Eskatzaileak Nekazaritza Saila berariaz eskuordetu ahal izango du eskaera orriaren bidez, 
apartatu honetan adierazitako ziurtagiriak eta dokumentuak kasuan kasuko zerbitzuei eskatu 
ahal izateko.

4. Eskatzaileak hartzen dituen konpromisoen adierazpena, titularrak edo legezko ordezkariak 
sinatuta.

5. Beste erakunde batzuei inbertsio bererako laguntzarik eskatu ez zaiela adierazten duen 
adierazpena, eta laguntzarik eskatu bada, eskatu edo jaso diren laguntzei buruzko adierazpena.

6. Eskatzailea sozietate zibil, ondasun erkidego edo jaraunspen erkidego motako pertsona 
juridikoa bada, oro har eskatzen den dokumentazioaz gainera, ustiategiko bazkide edo kide 
bakoitzari dagokiona ere aurkeztu beharko du, baita bakoitzak sinatutako konpromiso agiriak ere.

7. Laguntzak ordaintzeko eskatzen den dokumentazioa, eskuraketak eskabidea aurkeztu au- 
rretik egin badira.

11. artikulua. Izapidetzea

1. Eskabideak aurkezteko epea amaitutakoan, Arabako Foru Aldundiko Nekazaritza Sailak 
izapidetuko ditu espedienteak, eta, zehazki, Abeltzaintza Zerbitzuak edo Mendi Zerbitzuko Ehiza 
eta Arrantza Atalak, eskatutako laguntzen izaera kontuan hartuta.

2. Espedientea bideratzen den bitartean, laguntzaren organo kudeatzaileak behar dituen ar-
gibide eta agiri gehigarriak eskatu ahal izango ditu, ebazpen proposamena egiteko beharrezkoak 
diren datuak zehaztu eta egiaztatzeko. Interesdunak ez badu ezer egiten izapide hori betetzeko, 
Administrazio Publikoen Administrazio Prozedura Erkidearen urriaren 1eko 39/2015 Legearen 
73. artikuluan xedatutakoa beteko da.

3. Eskaera guztiak aztertuko dira, eskatzaileak onuradun izateko eskatzen diren betekizun 
guztiak betetzen dituela egiaztatzeko, eta zehazteko gastu onargarria, hautapen irizpideen ara-
bera inbertsioari esleitu beharreko puntuazioa eta proposamenari dagokion dirulaguntzaren 
zenbatekoa. Hala, prest geratuko dira kide anitzeko organoak balioetsi ditzan.

4. Foru dekretu honetan ezarritako laguntzak norgehiagoka bidez esleituko dira, foru dekretu 
honetako 7. artikuluan ezarritako aukeratze irizpideen arabera.

5. Behin inbertsioak eta jarduketak aztertuta, kide anitzeko balorazio organoak beharrezko 
txostena prestatuko du, egindako ebaluazioaren emaitza zehaztuz, ezarritako lehentasunen ara-
berako irizpideak aplikatuz eta aurrekontuaren eskuragarritasuna kontuan hartuz. Orobat, hala 
badagokio, inbertsio edo jarduketa bakoitza ezesteko arrazoiak zehaztuko ditu eta baietsitako 
espedienteek beharkizunak betetzen dituztela azalduko du.

6. Laguntzak emateko kide anitzeko balorazio organoa honako hauek osatuko dute:

• Abeltzaintza Zerbitzuaren burua edo hark eskuordetutako pertsona.

• Ehiza eta Arrantza Atalaren burua edo hark eskuordetutako pertsona

• Idazkaritza Teknikoko Zerbitzuaren burua edo hark eskuordetutako pertsona.

Ahal den guztietan, emakumeen ordezkaritza orekatua izango da organo horretan.

Instrukzio organoak argitu eta ebatzi beharko ditu foru dekretu honetan jasota ez dauden 
alderdi tekniko guztiak, laguntza esleitu ahal izateko.

12. artikulua. Ebazpena eta jakinarazpena

1. Kide anitzeko balorazio-organoak proposatuta, dagokion foru-organoak ebatziko ditu es- 
pedienteak, indarrean dagoen araudiaren arabera.

2. Dirulaguntza emateko ebazpena emateko eta argitaratzeko gehieneko epea ez da sei hila-
betetik gorakoa izango, deialdia ALHAOn argitaratzen denetik kontatzen hasita, edo, dagokion 
deialdiak hala zehazten badu, geroagoko data batetik kontatzen hasita, Arabako Lurralde His-
torikoko Dirulaguntzei buruzko urriaren 19ko 11/2016 Foru Arauaren 23.4 artikuluaren arabera.

3. Dirulaguntzak emateko ebazpenek onuradun bakoitzeko, emandako dirulaguntzaren ehu-
nekoak eta zenbatekoak eta diruz lagundutako aurrekontua ezarriko dituzte. Ebazpena negatiboa 
izenez gero, arrazoia zehaztu beharko da.

4. Laguntzaren ebazpena banaka jakinaraziko da eta, ere berean, honako informazio hau guztia 
ere adieraziko da jakinarazpenean: emandako dirulaguntzaren zenbatekoa, ehunekoa, diruz lagun- 
tzen den inbertsioa edo jarduketa, diruz lagundutako inbertsioaren gaineko gastua, eskuratzeko 
epea eta hala badagokio, laguntza ezesteko arrazoia.

13. artikulua. Laguntzak ordaintzea

Diruz lagundutako inbertsioak edo jarduerak egin ondoren ordainduko zaizkie laguntzak 
onuradunei. Dirulaguntza emateko ebazpenean zehaztutakoa baino zenbateko handiagoa ez 
da izango, eta honako dokumentazio hau aurkeztu ondoren ordainduko da:

— Laguntza ordaintzeko eskaera, Erregistro Orokorrean aurkeztua.

— Faktura banku transferentziaren bidez ordaindu delako froga agiria edo merkataritzako 
trafiko juridikoan balio frogagarria duen agiri baliokidea. Egindako inbertsioak justifikatzeko 
agiriak telematikoki aurkezten badira, kopiak jatorrizkoekin bat datozela egiaztatzen duen eran- 
tzukizunpeko adierazpena erantsiko da.

— Ez da onartuko eskudirutan ordaintzea 2023rako indarreko araudian ezartzen den zenba-
tekoa edo horren kontrabalioa atzerriko dirutan; zenbateko hori 1.000,00 euro izango da.

14. artikulua. Onuradunen betebeharrak

Oro har, laguntzen onuradunek honako betebehar hauek izango dituzte:

1. Emandako dirulaguntza onartzea eta, zer xede zehatzetarako eman dieten, hartarako baliatzea, 
laguntzak esleitzeko ebazpenean ezarritako baldintzen arabera. Laguntzaren esleipenaren jakina-
razpena jasotzen duenetik hamar egun balioduneko epean onuradunak ez badio dirulaguntzari 
berariaz eta idatziz uko egiten, onartu egin duela ulertuko da.

2. Diruz lagundutako eskuratzeak dirulaguntza emateko ebazpenean ezarritako epeetan egitea, 
eta prebentzio jarduerak laguntza eman den urte berean hastea.

3. Behar bezala egiaztatu diren ezinbesteko kausak egon ezean, inbertsioak erabiltzeko eta 
funtzionatzeko baldintza onetan mantentzea bost urtez gutxienez, dirulaguntza ematen denetik 
kontatzen hasita.

4. Arabako Foru Aldundiko Nekazaritza eta Ogasun sailek, Euskal Autonomia Erkidegoko era- 
kunde ordaintzaileko organo eskudunek, Herri Kontuen Euskal Epaitegiak eta Europar Batasu-
neko organo eskudunek laguntzari buruz eskatzen duten informazio oro ematea.

5. Beharrezko kontrolak egitea ahalbidetzea, honako hauek egiaztatzeko: laguntza behar be-
zala ematen eta garatzen ari dela, prebentzio jarduerak behar bezala gauzatzen ari direla eta la- 
guntza programa bakoitzerako konpromisoei eusten zaiela.

6. Jasotako funtsak zertan erabili diren egiaztatzen duten agiriak bost urtez gordetzea, agiri 
elektronikoak barne, egiaztatze eta kontrol jarduketak egin ahal izateko.

7. Diruz lagundutako jarduera bera finantzatzeko jasotzen diren gainerako laguntza guztien 
berri ematea, dirulaguntza eman duen erakundea eta emandako zenbatekoa adieraziz eta ad-
judikazioaren ebazpenaren kopia aurkeztuz.

